
Nd. 20. Frumvarp til laga [20. mál]
um breyting á lögum nr. 35 1950, um verðlag, verðlagseftirlit og verðlags dóm.

Flm.: Gylfi Þ. Gíslason, Hannibal Valdimarsson, Kristinn Gunnarsson.

1. gr.
Á undan 1. gr. laganna kemur ný grein, svo hljóðandi:
Fimm manna verðlagsnefnd skal fara með verðlagsákvarðanir samkvæmt lög-

um þessum. 1nefndinni eiga sæti hagstofustjóri, sem skal vera formaður nefndar-
innar, forstöðumenn Innflutningsskrifstofunnar og tveir menn, skipaðir af ríkis-
stjórninni, annar samkvæmt tilnefningu Alþýðusambands íslands og hinn samkvæmt
tilnefningu Bandalags starfsmanna ríkis og bæja.

2. gr.
4. gr. laganna orðist svo:
Verðlagsnefnd skal ákveða hámarksverð á hvers konar vörur og verðmæti,

þar á meðal hámark álagningar umboðslauna og annarrar þóknunar, er máli skiptir
um verðlag í landinu.

Verðlagsákvarðanir allar skulu miðaðar við þörf þeirra fyrirtækja, er hafa
vel skipulagðan og hagkvæman reksíur.

Verðlagsnefnd getur úrskurðað um hverja þá kostnaðarliði, er máli skipta um
verðlagningu á vörum.

Þá getur verðlagsnefnd og ákveðið gjöld fyrir flutning á landi, sjó og i lofti,
þar með talin farmgjöld og afgreiðslugjöld, enn fremur greiðslur til verkstæða og
annarra verktaka fyrir alls konar verk, svo sem pípu- og raflagnir, smíðar, máln-
ingu og veggfóðrun, saumaskap, prentun og því um líkt. Enn fremur getur verð-
Ingsnefnd ákveðið hámarksverð á greiðasölu, veitingum, fæði, snyrtingu, fatapress-
un, aðgöngumiðum og almennum skemmtunum og öðru slíku.

Ákvæði þessarar greinar taka ekki til vörutegunda, sem verðlagðar eru sam-
kvæmt sérstökum lögum, né heldur til vöru, sem seld er úr landi, eða launa fyrir
verk, sem ákveðin hafa verið með samningum stéttarfélaga.

3. gr.
Lög þessi öðlast þegar gildi, og eru jafnframt úr gildi numin 1. gr. l. nr. 30

7. marz 1951 og 7. gr. laga nr. 88 24. des. 1953.

G r e iDa I' g e I' ð.
1 heimsstyrjöldinni fyrri mun fyrst hafa verið komið á verðlagseftirliti hér á

landi, en það var afnumið i lok styrjaldarinnar. Nokkru fyrir heimsstyrjöldina
síðari var síðan aftur tekið að hafa opinbert eftirlit með verðlagi, enda hafði þess
þá orðið vart, að verulegrar tilhneigingar hafði gætt til óeðlilegrar verðhækkunar
sökum takmörkunar á innflutningi og vöruskorts á ýmsum sviðum. Þegar styrjöldin
skall á, var verðlagseftirlitið aukið verulega. Árið ·1943 var sið an fyrir forgöngu
utanþingsstjórnarinnar. sem þá sat að völdum, sett mjög ýtarleg löggjöf um verð-
lagsákvæði og verðlagseftirlit. Voru verðlagsákvæði þá yfirleitt látin ná til allrar
ínnfluttrar vöru og innlendrar iðnaðarvöru sem og margs konar þjónustu. Tveim
næstu ríkisstjórnum þótti sjálfsagt að halda áfram eftirliti með verðlagi, enda er
enginn vafi á þvi, að með hjálp verðlagsákvæðanna tókst að halda verðlagi fjöl-
margra vörutegunda lægra en ella hefði átt sér stað, einkum meðan innflutningur
var takmarkaður verulega.

Þegar flokkar þeir, sem nú fara með ríkisstjórn, hófu stjórnarsamstarf, var
það einn meginþáttur stefnu þeirra að gera innflutning til landsins frjálsan og
bætta að mestu eftirliti með verðlagi innanlands, en treysta því í þess stað, að
samkeppni héldi verðlaginu innan hóflegra takmarka. Þegar "bátagjaldeyriskerfið"
VUl' tekið upp snemma á árinu 1951, var verðlagseftirlit með þeim vörum, sem
undir það heyrðu, skyndilega afnumið, og nokkru siðar var farið eins að varð-
andi þær vörur, sem áður höfðu verið settar á "fríIista". Verðlagsákvæðin voru
afnumin, meðan enn var mikill skortur á þeim vörum, sem verðlagið var gefið
frjálst á, og varð það til þess, að álagning var hækkuð óhóflega, svo að gífurlegur
gróði safnaðist á hendur milliliða.

Þótt siðan hafi að vísu verið rýmkað mjög um innflutning, er samt fjarri
því, að hann geti yfirleitt talizt "frjáls". Á síðastliðnu ári voru 33% selds gjald-



eyris fyrir vörum, sem háðar eru leyfisveitingum, 52% fyrir vörum á "frílista"
og 15% fyrir vörum á "bátalista". Innflutningur þeirra vörutegunda, sem eru á "frí-
lista", er þó langt frá þvi að vera frjáls, þar eð margar "frílistavörur" má aðeins
kaupa frá vöruskiptalöndum. Auk þess verða innflytjendur oft að bíða lengi eftir
þvi, að bankarnir sinni yfirfærslubeiðnum, þótt um "frilistavörur" sé að ræða.
Vörueftirspurninni innanlands er þvi fjarri því að vera fullnægt i þeim mæli, að
hægt sé að búast við, að hörð samkeppni tryggi hóflega álagningu. Til þess að svo
væri, þyrfti innflutningurinn að vera bæði frjáls og ótakmarkaður. En hann er nú í
raun og veru bæði ófrjáls og takmarkaður.

Undir slíkum kringumstæðum er ekki við öðru að búast en því, að álagning
milliliða verði meiri en þörf er á og verðlag þar af leiðandi hærra en ástæða er til.
Sannleikurinn mun og sá, að álagning sé nú hlutfallslega miklu hærri en hún var,
meðan verðlagsákvæði voru í gildi.

Undanfarna mánuði hefur verðlag farið ört hækkandi. Fjölmörg fyrirtæki hafa
hækkað verð vöru sinnar og álagningu sína og borið við kauphækkun þeirri, sem
um samdist i verkfallinu í vor. Augljóst er þó í mjög mörgum tilfellum, að verð-
hækkunin er meiri en svarar til kauphækkunarinnar. Í samræmi við þá breytingu,
sem gerð var á verðlagslögunum að frumkvæði núverandi stjórnarflokka, og afnám
verðlagsákvæða í framhaldi af því, hefur þó engin tilraun verið gerð til þess að reisa
rönd við þessu. Flm. þessa frv. telja, að við svo búið megi ekki standa. Þeir hafa
áður og oftar en einu sinni flutt frumvörp um að hverfa frá stefnu "álagningar-
frelsisins", án þess að þau næðu fram að ganga. En nú telja þeir reynsluna hafa
sýnt, svo að ekki verði um villzt, að nauðsyn sé opinberra aðgerða til þess að koma
í veg fyrir óþarfar verðhækkanir. Er því í frv. þessu lagt til, að komið verði á fót
verðlagsnefnd, er skylt skuli að setja almenn verðlagsákvæði í því skyni að hafa
hemil á verðlaginu og þrýsta því niður á við. Gert er ráð fyrir því, að hagstofustjóri
verði formaður nefndarinnar, en auk hans eigi sæti í nefndinni forstöðumenn
Innflutningsskrtfstofunnar, sem nú fara með það verðlagsákvörðunarvald, sem
gildandi reglur gera ráð fyrir, og enn fremur tveir fulltrúar neytenda í landinu,
annar tilnefndur af Alþýðusambandi Íslands og hinn af Bandalagi starfsmanna
ríkis og bæja.


